
REPUBLIKA E KOSOVES/REPUBLIKA KOSOVA

GJYKATA KOMERCIALE

Numri i I1éndés: 2020:061804
Daté: 27.06.2024
Numri i dokumentit: 05870036

KF.nr.574/23

GJYKATA KOMERCIALE E KOSOVES — Dhoma e shkallés sé paré, Departamenti Fiskal,
me gjyqtaren Vera Gashi Bala, né konfliktin tregtar administrativ t€ paditésit “Ardi”, Sh.P.K
me numér unik identifikues 810517089 dhe seli né Prishtiné, pérfagésuar me autorizim nga
Shoqéria e Avokatéve “SCLR” me seli né Prishtin€, kundér t&€ paditurés Dogana e KoSoVes,
duke vendosur lidhur me padiné e paditésit pér anulimin e vendimi, objekti i kontestit vlerésim
doganor, vlera e kontestit 1,788.00 euro, né seancén e shqyrtimit gjygésor kryesor-publik té
mbajtur me daté 19.06.2024 né prani té pérfagésuesit té palés paditése G.B. dhe pérfagésueses

sé palés sé paditur B.G., mori kété:

AKTGIJYKIM

l. APROVOHET si e bazuar kérkesépadia e paditésit Ardi”, Sh.P.K me numér unik
identifikues 810517089 dhe seli né Prishtiné.

Il. ANULOHET Aktvendimi me nr. 01.3.2./2525 daté 16.03.2020, i Doganés sé
Kosovés me seli né Prishtiné.

I OBLIGOHET e paditura Dogana e Kosovés me seli né Prishting, gé paditésit
“Ardi”, Sh.P.K me seli né Prishtinég, t’ia kthej shumén prej 1,788.00 euro € (njé mijé
e shtatéqgind e tetédhjeté e teté euro), té paguar mé tepér, né emér té detyrimeve
doganore, pér shkak té rivlerésimit té mallit té zhdoganuar pérmes Deklaratés Unike
Doganore me nr.R-439/15.01.2020 té proceduar né Zyrén e Brendshme Doganore-
Prishtingé, me kamaté ligjore prej 8 % nga data 03.06.2020 deri né pagesén
definitive.

IV.  Secila palé i bart shpenzimet e veta procedurale.

Arsyetim

Paditési , “Ardi” Sh.P.K nga Prishtina, pérmes pérfagésuesit té autorizuar, me padiné e
paragitur né Gjykaté, me daté 03.06.2020, ka iniciuar konfliktin administrativ kundér té paditurés
Dogana e Kosoveés né Prishting, me té cilén i ka propozuar gjykatés aprovimin e kérkesépadisé
si té bazuar, té anulohet si i pabazuar Aktvendimi 01.3.2./2525 daté 16.03.2020 dhe té detyrohet
e paditura gé té béjé kthimin e mjeteve té paguara né emér té detyrimeve doganore né shumén
prej 1,788.00 euro. Gjaté seancés sé fundit té shqyrtimit kryesor publiké té datés 19.06.2024
pérfagésuesi i palés paditése ka deklaruar se mbesin né térési prané kérkesépadisé dhe prané té
gjitha pretendimeve té paditésit. Ka shtuar se vendimi i té paditurés éshté jo ligjor pér faktin se
gjaté vendosjes té késaj ¢éshtje nuk ka vlerésuar drejté gjendjen faktike dhe nuk ka aplikuar né
ményré té drejté dispozitat ligjore. Paditésit ka bashkangjitur té gjitha provat e nevojshme me té
cilat i mbéshtet pretendimet e tij, ka bashkangjitur deklaratén doganore kontestuese transaksionet
bankare né té cilén jané pérfshire edhe dy DUD-a té tjeré jo kontestues R2890/26.03.2019 dhe
R11235/18.09.2019 e té cilat ia dorézojné gjykatés edhe pse ato jané né shkresa té Iéndés. Me
veprimin e té paditurés paditési ka obliguar té paguajé né shumén prej 1,788.00 euro. Né fund
ka shtuar se né kété konflikt administrativ gjykata e shkallés sé dyté e ka kthyer né rishqyrtim
prané késaj gjykate me arsyetimin se aktgjykimi i shkallés sé paré éshté i pérfshiré me shkelje.
Prandaj i ka rekomanduar té njéjtés té veproj sipas kétij aktgjykimi. Gjykatés i ka propozuar qé
té aprovoj kérkesépadiné dhe ta anuloj vendimin e té paditurés dhe ta obligoj té paditurén gé t’ia
kthej paditésit shumeén prej 1,788.00 euro té paguara mé tepér né emér té detyrimeve doganore
e té gjitha kéto me kamatén ligjore me 8% né vit nga dita e ushtrimit té padisé e deri né pagesén

pérfundimtare.

E paditura né pérgjigje né padi té datés 03.02.2021 dhe pérmes pérfagésuesit té autorizuar
né seancén e shqyrtimit kryesor té datés 19.06.2024 ka deklaruar se e kundérshtojné né térési
padiné dhe kérkesépadiné e paditésit si té pabazuar, duke i propozuar gé té njéjtén ta refuzoj si
té pa bazé duke Iéné né fugi vendimin e kontestuar si té drejté dhe té ligjshém. Mé tej ka shtuar
se paditési né fazén e rishgyrtimit té vendimit nuk ka prezantuar dokumentacion pér té vértetuar
vlerén reale té transaksionit, ku sikurse éshté théné edhe né vendimin e kontestuar i ka munguar
deklaratat eksportuese, kontrata e shitblerjes sé mallit dhe transferi bankar. Transferi i prezantuar
tani edhe né kété seancé edhe né seancat e kaluara paditési nuk ka mundur té prezantoj né fazén

e rishgyrtimit sepse e njéjta nuk i ka poseduar pér doganén e pér té cilat transferi i datés

21.01.2020 nuk éshté paragit tek e paditura gjaté procedimit administrativ, ndérsa data e léshimit
té vendimit té kontestuar éshté data 16.03.2020 e qé i bie gé ky vendim ka gené né posedim té
paditésit, por qé nuk éshté prezantuar te e paditura, andaj dogana ka vepruar drejté dhe konform
dispozitave ligjore kur ka refuzuar kérkesén e paditésit. Po ashtu dogana ka vepruar konform
nenit 43 t& LKA-sé. Gjykatés i ka propozuar té refuzoj kérkesépadingé e paditésit dhe té 1é né

fugi aktvendimin e kontestuar.

Gjykata Themelore né Prishtiné-Departamenti pér Céshtje Administrative me
aktgjykimin A.nr.946/20 té daté 14.07.2021, kishte refuzuar kérkesépadiné e paditésit duke
I&né né fugi aktvendimin kontestues té Doganés sé Kosovés.

Gjykata Komerciale e Kosovés, Dhomat e Shkallés sé Dyté, duke vendosur sipas
ankesés sé paditéses, me aktvendimin K.DH.SH.11.135/22 té datés 31.08.2023, ka anuluar
aktgjykimin A.nr.946/20 dhe ¢éshtjen e ka kthyer né rigjykim dhe rivendosje dhomave té
shkallés sé paré té késaj gjykate.

Me géllim té vértetimit té drejté dhe té ploté té gjendjes faktike, Gjykata né procedurén
e provave té shgyrtimit gjygésor-publik té datés 19.06.2024, ka administruar provat si né vijim:
Pérgjigja né padi e dt.03.02.2021 nga Dogana e Kosovés, Aktvendimi nr.01.3.2.2/2525 i dt.
16.03.2020 i Doganés sé Kosovés, fatura e mallit, pagesa bankare, Deklarata Doganore, ankesa

e paditésit me nr.prot.2525/18/.02.2020, té dhénat e disponueshme té Doganés sé Kosoveés.

Gjykata vlerésoi ligjshmériné e vendimit kontestues, thénieve né padi, pérgjigjes né
padi, shkresave té l1éndés né kété konflikt administrativ, vlerésoi secilén proveé veg e ve¢ dhe té
gjithave sé bashku, duke marr pér bazé edhe vérejtjet e dhomave té shkallés sé dyté té késaj
Gjykate, mbéshtetur edhe né dispozitat nga neni 8, i Ligjit pér Procedurén Kontestimore (LPK-
sé), dhe arriti né pérfundimin se né kété kontest tregtar administrativ, duhet vendosur si né

dispozitiv té kétij aktgjykimi, pér kéto arsye:

Nga arsyetimi i vendimit kontestues gjykata konstaton se e paditura ka refuzuar ankesén e
paditésit pér arsye se vlera e mallit e deklaruar pér zhdoganim nuk éshté ¢mim real i paguar pér
mallin me géllim té importit ne vendin toné. Zyra e pranimit ka vepruar drejté kur gjaté vlerésimit
té mallit éshté bazuar né metodén e 6 té vlerésimit neni 35 té Kodit Doganor dhe té Akcizave te

Kosovés respektivisht né bazé té dhénave té disponueshme té Doganés sé Kosovés, pasi gé kéto

té dhéna jané marré nga Sektori i Vlerés, vlerésim ky i cili éshté béré duke i shfrytézuar informatat
e dhéna nga zhdoganimet e rregullta népér degé. Dokumentacioni pércjellés i mallit Iéndor éshté
vlerésuar si prové e pamjaftueshme pasi gé i njéjti nuk ka prezantuar deklaratén eksportuese,
mungon transferi bankar dhe kontrata e shitblerjes. Andaj né kété kuptim Dogana e Kosovés nuk
mund té béj njé konstatim tjetér té gjendjes faktike nga gjendja dhe ¢cmimi i pércaktuar nga zyra

doganore.

Me Dispozitén ligjore té nenit 33 par 1 t8 KDAK-sé éshté pércaktuar se “Vlera
doganore e mallrave té importuara éshté vlera e transaksionit, gé paraget cmimin vérteté té
paguar ose té pagueshém pér mallrat e shitura pér eksport né Kosové, i pérshtatur, sipas

nevojés, né pérputhje me nenet 36 dhe 37”.

Tutje, né paragrafin 3 té nenit 33 t&é KDAK-sé pércaktohet se “Cmimi vérteté i paguar
apo i pagueshém éshté pagesa e ploté e béré ose gé duhet béré nga blerési pér shitésin ose né
dobi té kétij té fundit pér mallin e importuar dhe gé pérfshin té gjitha pagesat e béra ose gé
duhen béré, si kusht i shitjes sé mallrave té importuara nga blerési pér shitésit, ose nga blerési
pér njé palé té treté pér ta pérmbushé obligimin ndaj shitésit. Pagesa mund té mos béhet
patjetér né formén e transferit té parave. Pagesa mund té béhet me ané té letrave té kredisé ose
ndonjé mjeti tjetér té dakorduar té pagesés dhe mund té béhet drejtpérdrejt ose né ményré té
térthorté”. Ndérsa, se cilat dokumente duhet ti bashkéngjiten deklaratés doganore pér vendosje
né garkullim té liré té mallit, éshté e rregulluar me nenin 123 par. 1 pika (a) t&¢ UA nr.11/2009
pér Implementimin e Kodit Doganor dhe Akcizave nr.03/L-109, ku decidivisht pércaktohet se:
“a) fatura né bazé té sé cilés deklarohet vlera doganore e mallrave, si¢ kérkohet sipas nenit 91
té kétij akti”.

Nga provat e administruara né kété konflikt administrativ gjykatés i rezultoi njé gjendje
tjetér faktike nga gjendja té cilén e ka konstatuar organi i paditur gjaté procedimit administrativ.
Gjykata konstaton se dokumentacioni pér mallin léndor i paragitur né procedurén
administrative dhe né kété konflikt administrativ éshté i mjaftueshém pér té konstatuar se vértet

paditési ka paguar vlerén reale té mallit Iéndor.
Gjykata pasi ka analizuar transaksionin bankar dhe faturat e mallit 1éndor kontestues,
konstaton se transferi bankar éshté béré né emér dhe llogari té€ eksportuesit t&€ mallit “MIKE

COMPANY?™, ku pérmes té dhénave bankare t€ eksportuesit té paragitura né faturé éshté béré

edhe transferi bankar i datés 21.01.2020, ndérsa né pérshkrimin e transferit éshté shénuar
“pagesa e faturés invoice nr.1-171/1-177/1-182 me nr. t&¢ DUD-ave R-2890/R-11235/R-439 qé
pérmbajné Lighter - shkrepca xhepi”.

Sipas vlerésimit té késaj gjykate, nga provat té cilat gjenden né shkresat e I1éndés rrjedh
se né kété transfer bankar pércaktohen edhe detajet e faturave pér DUD-at jo kontestues e té
cilat gjenden né shkresat e 1&éndés e té cilat harmonizohen me kété transaksionin bankar té datés
21.01.2020.

Pretendimet e té paditurés se dokumentacioni pércjellés i mallit éshté i pa mjaftueshém
pasi gé kontrata e shitblerjes mungon, kjo Gjykaté vleréson se kontrata e shitblerjes dhe
deklarata eksportuese nuk jané dokumente té cilat kérkohen sipas Kodit Doganor dhe Akcizave
té Kosovés dhe nuk jané dokumente té obligueshme, mirépo pér gjykatén mjafton qé té

harmonizohen faturat e DUD-ave kontestues me trasnaksionet e pagesave.

Nga kjo gjendje faktike, Gjykata vleréson se e paditura pa bazé ligjore dhe prova
materiale té besueshme e ka rivlerésuar mallin Iéndor té deklaruar pér zhdoganim nga paditési,
pérmes DUD-it, R-439/15.01.2020, té proceduar né Zyrén e Brendshme Doganore Prishtina 3,
dhe né kété ményré té njéjtin e ka obliguar pa té drejté me pagesén e detyrimeve shtesé
importuese doganore né shumé prej 1,788.00 Euro, mbi vlerén e deklaruar t&¢ mallit té

importuar.

Gjykata nga shkresat e 1éndés vleréson se me asnjé prové nuk éshté provuar konstatimi
I té paditurés i dhéné né vendimin e kontestuar, sipas té cilit vlera e deklaruar e mallit 1éndor
nga paditési, nuk éshté vlera reale e paguar e mallit me géllim importi né vendin toné né
véshtrim té nenit 33 té KDAK-sé.

Gjykata konstaton se né rastin konkret paditési ka vértetuar se pagesa nga fatura nr.1-
171 e datés 25.03.2019, fatura nr.1-177 e datés 16.09.2019 dhe fatura 1-182 e datés 06.01.2020,
e deklaruar me DUD-in R-439/15.01.2020 éshté realizuar pérmes pagesés bankare me daté
21.01.2020 né emér té kétyre faturave me pérshkrimin e numrave té faturave si dhe Dudave

doganoré.

Rrjedhimisht, Gjykata vleréson se té gjitha dokumentet lidhur me deklaratén unike
doganore kontestuese, rezultojné té jené té harmonizuara né térési sa i pérket vlerés sé mallit té

importuar nga paditési konform nenit 33 par.1 t¢ KDAK-sé.

Prandaj nga gjendja faktike e vértetuar mé larté, Gjykata pretendimet e paditésit lidhur
me deklaratén unike doganore kontestuese, i vlerésoi si térésisht t€ bazuara dhe se
dokumentacioni i prezantuar éshté i pa kontestueshém nga piképamja ligjore pér zhdoganimin
e mallit 1éndor, konform nenit 33 par.1 té Kodit Doganor dhe té Akcizave.

Gjykata né pajtim me dispozitat ligjore nga neni 46 paragrafi 4 dhe 5 té Ligjit nr.03/L-
202 pér Konfliktet Administrative, vendosi si né dispozitiv té kétij aktgjykimi ashtu gé aprovoi
kérkesépadiné e paditésit, e anuloj vendimin e kontestuar té paditurés dhe e detyroj té paditurén
qé paditésit t’i kthej shumén prej 1,788.00 Euro, té paguar mé tepér pér shkak té rivlerésimit jo
té drejté té mallit, né emér té detyrimeve importuese, pér mallin e zhdoganuar pérmes DUD-it
kontestues té proceduar né Zyrén e Brendshme Doganore Prishtina 3 né shumé prej 1,788.00
euro me kamaté ligjore prej 8 % nga data 03.06.2020, e deri né kthimin e ploté.

Sa i pérket kamatés gjykata ka vendosur si né dispozitiv té aktgjykimit, sipas precizimit
té kérkesépadisé nga i autorizuari i paditésit béré né seancén e shqyrtimit gjygésor té datés
10.05.2024, duke pasur parasysh dispozitén e nenit 292 pika b) (i), t¢ KDAK-sé nr.03/L-1009,
ku parashihet “Né rast se ¢éshtja zgjidhet pérfundimisht né instance té fundit sipas mjetit té
ushtruar né favor: Té Apeluesit, Dogana duhet gé: (i) té rikthejé cdo detyrim té importit apo
eksportit té paguar mé tepér bashké me kamatén e grumbulluar deri né momentin e zgjidhjes
sé kontestit nése éshté e aplikueshme” dhe dispozitat ligjore té nenit 170 té Ligjit nr.04/L-077
pér Marrédhéniet e Detyrimeve, ku thuhet se “Detyrimi i shpérblimit t¢ démit konsiderohet se
ka arritur, pér pagesé gé nga momenti i shkaktimit té démit” dhe nenit 382 paragrafi 2 té kétij
ligji ku thuhet se “Lartésia e kamatévonesés éshté teté pér qind (8%) né vit, pérve¢ nése
parashihet ndryshe me ligj té vecanté”, ndérsa lidhur me datén e rrjedhés sé kamatés sipas
kérkesés sé palés paditése ka marré datén e parashtrimit té padités, respektivisht datén
03.06.2020.

Gjykata i ka vlerésuar deklarimet dhe provat tjera materiale té cilat gjenden né shkresat
e léndés, por erdhi né pérfundim se té njéjtat jané pa ndikim né vendosjen ndryshe té késaj

céshtje juridike administrative.

Vendimin gé secila palé ti barté shpenzimet e procedurés, gjykata e ka mbéshtetur né
dispozitat e nenit 64 té LKA-sé nr.03/L-202 pér Konfliktet Administrative.

Nga té lartcekurat, gjykata konform nenit 46 par. 2, 4 dhe 5 té LKA-sg, ka vendosur si
né dispozitiv té kétij aktgjykimi.

GJYKATA KOMERCIALE E KOSOVES
Dhomat e Shkallés sé Paré, Departamenti Fiskal
KF.nr.574/23, daté 19.06.2024

Gjyqtarja
Vera Gashi Bala

KESHILLE JURIDIKE: Kundér kétij aktgjykimi, éshté e lejuar ankesa né afat prej 15 ditésh
nga dita e marrjes sé kétij aktgjykimi, dhomave té shkallés sé dyté, pérmes dhomave té shkallés

sé paré té késaj Gjykate.

